
QEVERIA E REPUBLIKËS SË MAQEDONISË SË VERIUT

MINISTRIA E KULTURËS DHE E TURIZMIT
Në bazë të nenit 16 paragrafi (1) të Ligjit për Kulturë (“Gazeta Zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51 /11, 136/12, 23/13, 187/13, 44/14, 61/15, 154/15, 39/16 dhe 11/18) Ministria e Kulturës dhe e turizmit shpall 
KONKURS

për ndarjen e kompensimeve mujore

për artistë të pavarur për vitin 2025
I. TË DHËNAT E PËRGJITHSHME
Për të stimuluar dhe ndihmuar krijimtarinë artistike të artistëve të pavarur, Ministria e Kulturës dhe e turizmit për vitin 2025 do të sigurojë mjete nga buxheti i Republikës së Maqedonisë së Veriut, si kompensim mujor për artistë të pavarur, për kontribute për sigurim shëndetësor, pensional dhe invalidor dhe për tatimin e të ardhurave personale të artistëve të pavarur.

II. KUSHTET PËR PJESËMARRJE NË KONKURS
Për të marrë kompensim mujor, artisti i pavarur duhet t'i plotësojë kushtet e mëposhtme: 

· të jetë i regjistruar në Regjistrin Qendror të Republikës së Maqedonisë së Veriut si tregtar individual, artist i pavarur për kryerjen e veprimtarisë artistike në pajtim me Ligjin për Kulturë dhe Ligjin për Shoqëritë Tregtare;

· të jetë shtetas i Republikës së Maqedonisë së Veriut me vendbanim/vendqëndrim të përhershëm në Republikën e Maqedonisë së Veriut;

· se nuk ka realizuar të drejtën e pensionit;

· të mos jetë student i rregullt.

Kompensimi mujor mund t'i jepet artistit të pavarur që krijon ose kryen vepra të krijimit artistik dhe që plotëson të paktën një nga kriteret nga nenet 3, 4, 5, 6, 7, 8, 9, 10, 11, 12, 13 dhe 14 nga Rregullorja për përcaktimin e kushteve, kritereve dhe procedurës për ndarjen e kompensimeve mujore nga mjetet e buxhetit të Republikës së Maqedonisë së Veriut për kontribute për sigurim shëndetësor, pensional dhe invalidor dhe për tatimin e të ardhurave personale të artistëve të pavarur (“Gazeta Zyrtare e Republika e Maqedonisë së Veriut" nr.252/21 dhe nr.258/22).
Veprat e krijuara gjegjësisht të realizuara nga artisti i pavarur, duhet të komunikohen publikisht (të lëshohen, të transmetohen, të performohen, të shfaqen, të ekspozohen ose të vihen në dispozicion të publikut).

Punimet e krijuara gjegjësisht të realizuara nga artisti i pavarur, duhet të jenë:

· të dukshme në publik (për veprat ka njoftime në gazetat e përditshme dhe/ose në faqet e internetit, ose veprat përfaqësohen dhe verifikohen nga skena vendase kulturore dhe profesionale, ose për veprat që ka marrë artisti i pavarur çmime vendore dhe/ose njohje dhe/ose vlerësime pozitive, komente, kritika dhe publikime mediatike në Republikën e Maqedonisë së Veriut), ose

· të afirmuara në nivel ndërkombëtar (veprat kanë arritur prezantime ndërkombëtare, bashkëpunim, pjesëmarrje në manifestime ndërkombëtare dhe ngjarje të tjera, ose për ta artisti i pavarur ka marrë çmime dhe/ose vlerësime ndërkombëtare, ose vlerësime pozitive, recensime, kritika dhe publikime mediatike jashtë vendit); ose

· projekte që janë përzgjedhur si projekte me interes nacional në konkurset vjetore për financimin e projekteve me interes nacional në kulturë, gjegjësisht në industrinë e filmit, në përputhje me Ligjin e Kulturës, gjegjësisht Ligjin e Industrisë së Filmit.

Rregullorja publikohet në ueb faqen e Ministrisë së Kulturës dhe e turizmit www.kultura.gov.mk.

 III. MËNYRA E PARAQITJES 
Paraqitja në konkurs për kompensime mujore për artistë të pavarur bëhet duke aplikuar në mënyrë elektronike në Portalin nacional të shërbimeve elektronike: https://uslugi.gov.mk
Nuk do të shqyrtohen këto fletëparaqitje: 

· të dorëzuara pas përfundimit të periudhës së konkursit, të plotësuara në formular jopërkatës,

· të dorëzuara në formë të shtypur në Arkivin e Ministrisë së Kulturës dhe e turizmit ose me postë;

· të dorëzuara në adresat elektronike të punonjësve të Ministrisë së Kulturës dhe e turizmit;
· të plotësuara në mënyrë jo të plotë (të gjitha kolonat duhet të plotësohen me të dhëna përkatëse);

· për të cilat në shtojcë nuk është dorëzuar dokumentacioni i detyrueshëm, i specifikuar në fletëparaqitje, që është pjesë përbërëse e konkursit për kompensime mujore të artistëve të pavarur. 

Materialet e dorëzuara me fletëparaqitjet në konkursin për kompensim mujor të artistëve të pavarur nuk kthehen.

IV. AFATI PËR DORËZIMIN E FLETËPARAQITJEVE 
Konkursi për kompensimet mujore të artistëve të pavarur do të zgjat prej 17.12.2024 në ora 9.00 deri 17.01.2025 në orën 15.00. 
V. NJOFTIMI PËR REZULTATET E KONKURSIT
Të gjithë pjesëmarrësit në konkursin për kompensim mujor të artistëve të pavarur do të njoftohen për rezultatet në përputhje me Ligjin për Kulturë. Për çdo fletëparaqitje të dorëzuar, aplikuesi do të njoftohet në mënyrë elektronike. Rezultatet e konkursit për kompensimet mujore të artistëve të pavarur do të publikohen në faqen e Ministrisë së Kulturës dhe e turizmit. 

Ministria e Kulturës dhe e turizmit do të lidhë kontrata individuale me artistët e pavarur që kanë përfituar në konkursin për kompensim mujor të artistëve të pavarur, ku do të përcaktohen kushtet dhe obligimet e artistëve të pavarur për përdorimin e kompensimit mujor.

VI.  TË DHËNAT PLOTËSUESE
· Për të dhënat plotësuese, pjesëmarrësit e konkursit për kompensimet mujore të artistëve të pavarur mund të kontaktojnë Ministrinë e Kulturës dhe e turizmit te nëpunësi përgjegjës për veprimtarinë përkatëse në fushën e kulturës në numrin e telefonit 02/3240-553 – çdo ditë pune nga ora 9:00 deri në 15:00.

